Сайфуллина Нурия Габдулловна
   1932 нче елның 20 нче апрелендә Түбән Биябашы авылында туа. Әтисе Хәйреддинов Габдулла Кайбычтан ат белән Апаска почта ташыган, ә әнисе Хәйреддинова Гөлҗихан гади колхозчы була. Сугыш башлангач Нурия апаның әтисе сугышка китә һәм шунда үлеп кала. Ә Нурия аның әнисе Гөлҗихан апа берүзе дүрт бала белән кала һәм кызларын аякка бастыра.
Нурия апа сугыш елларында һәм сугыштан соңгы елларда төрле эшләрдә эшләгән: чәчү чәчкән, ындырда эшләгән, салам өйгән, умарта да караган. Тик 1987 нче елда гына лаеклы ялга чыккан.
   Нурия апа бик күп бүләкләр белән бүләкләнә: ул Җиңүнең 40, 50, 55 еллыгы медальләре белән бүләкләнгән.
   Нурия апаның биш баласы: өч малае, ике кызы бар. Аның иң олы улы Җәүдәт Түбән Биябашы авылында яши. Җәүдәтнең сеңлесе Рузия зыянлы цехта эшче автобус йөртүче, ә Айрат зур тракторда эшли. Айратның игезәге Зөбәрҗат Казан заводларының берсендә эшли.
   Нурия апа хәзерге вакытта улы Җәүдәт гаиләсендә яши.

Садыкова Мәдинә Фәхреислам кызы
   1926 нчы елның 22 нче февралендә Апас районы Болын Балыкчы авылында туган. Әтисе Гобәйдуллин Фәхреислам Апаста почта начальнигы булып эшләгән. Әнисе гади колхозчы, төрле эшләрдә эшләгән. Әтисе сугышта катнашкан һәм һәлак булган.
Мәдинә апа 1951 нче елда Садыков Фәрит исемле егеткә кияүгә чыга һәм Түбән Биябашы авылында яши башлый. Ул сугыш елларында һәм сугыштан соңгы елларда фериада терлекләр карый һәм 1981 нче елда лаеклы ялга чыга. Аның ире Фәрит абый да сугышта катнашкан. Ул 1956 нчы елда вафат булган. 
   Мәдинә апа бик күп бүләкләр һәм мактау кәгазьләре алган. ул 1980 нче елда “Социалистик хезмәт батыры” билгесе, “Җиңүнең 40, 50, 55 елгы” медальләре белән бүләкләнгән.
   Мәдинә апаның өч баласы: бер кызы, ике улы бар.Алар өчесе дә Казан шәөәрендә яши. Кызы Лилия пешекче, уллары Мәскут белән Мәхмүт абый төзелештә эшлиләр.
Мәдинә апа хәзерге вакытта үзе генә Түбән Биябашы авылында гомер итә. 

Нигъмәтуллина Галия Нигъмәтулла кызы

   1925 нчы елның 24 нче декабрендә туган. Әтисе - Нигъматулла - сугыш инвалиды. Шәмбалыхчы авылына кайтып 7 ел яши һәм  үлә. Әнисе - Хәйриҗамал колхозда эшләп, лаеклы ялга чыга. Галия апа ындыр суккан, урманда икешәр, өчәр ай кайтмыйча урман кискәннәр, борчак чапкан. “Бөек Җиңүгә 30 ел”, “Бөек Җиңүгә 50 ел”, “Бөек Җиңүгә 55 ел” медальләре белән бүләкләнгән. Балалары юк.

Заһретдинова Гөлҗиһан Нигъмәтҗан кызы.
   1929 нчы елның 21 нче маенда дөньяга килгән.  Әтисе -  Нигъмәтҗан , ә әнисе  - Миңнегаян. Сугыш башланган елда урман кискәннәр, окоп казыганнар, кырда эшләгәннәр, киндер сукканнар. Шушы хезмәтләре өчен аны “Бөек Җиңүгә 30 ел”, “Бөек Җиңүгә 50 ел”, “Бөек Җиңүгә 55 ел” медальләре белән бүләкләнгән.    Балалары аның бишәү:  Рәшидәсе үлгән, Марат,  Данис -  шофер, Нурия – төзүче,  Суфия -  мастер булып эшлиләр.
Дәвлетшина Суфия Хәнәфи кызы
   1931 нче елның 6 нчы сентябрендә Ындырчы авлвнда дөньяга килә. 10 яшендә колхозга эшкә керә. 12 яшендә үк үгез җигеп, эштә булыша башлый, ә кыш көне ындыр суга. 1950 нче елга кадәр колхозда эшләп, шуннан соң гына укырга керә. 

1952 нче елда укуны бетереп, Әлмәндәрдә акушер булып эшли башлый. 

1953 нче елның январендә Ябалак авылы пунктына мөдир итеп күчерелә. 1956 нчы елга каләр эшләп, бу пунктны алдынгы сафка җиткезгәч, 1956 нчы елның 25 нче декабрендә лаеклы ялга чыга.

   Бик күп санда грамоталар һәм бүләкләр ала. Шул медальләр арасында “Сәламәтлек саклау отличнигы” һәм Бөек Җиңүгә карата юбилей медальләре дә бар.
Тормыш иптәше белән –Таһирҗан белән бергә 4 кыз һәм 1 малай үстерәләр: Илсөяр, Талия, Тәнзилә, Алсу һәм иң кечесе –Илгизәр.

Набиуллина Марзия Абдулракиповна
   Родилась в 1913 году в крестьянской семье в деревне Средне Биябаш второй девочкой. После смерти отца их мать выходит за другого. На свет появляется ещё пять детей. Проучившись несколько классов в школе. Марзия апа стала помогать матери по хозяйству. Вскоре она вышла замуж за Гильмуллу. Один за другим рождаются трое детей –Фатих, Хади и Нурия. В 1941 году Гильмулла абый уходит на войну. Марзие Абдулракиповне одной пришлось поднимать детей на ноги, да ещё трудиться не покладая рук: она участвовала и в уборке урожая, и в полке полей, и рыла окопы, и пахала землю… и страдания. Великую Победу Марзие Абдулракиповне пришлось встречать без мужа: он не вернулся с войны. Достигнув зрелого возраста, умер её сын Фатих, а затем, в пожилом возрасте, Хади. А она 92 –летняя старушка, живёт у своего внука Хайруллина Фаниса, сына Хади абыя, помогает растить правнуков Фаниля и Адилю. И в далёкой Москве, и в Казани есть у неё внуки и правнуки. Её дочь Нурия апа часто навещает Марзию апу, заботится о ней, помогает.
   Марзию Абдулракиповну часто навещают и внуки, и правнуки, любящее свою бабушку, а она желает лишь одного – “Пусть не видят они тех лишений, страданий, которые приносит война”. 
Хаярова Мария Александровна
   Родилась 7 июля в Ивановской области 1928 года в деревни Афонинко Кипешенского района. Её родители переехали в Теньковский район, село Шеланча. С 8 лет пошла учится в школу и окончила в 1945 году. Когда началась война Мария Александровне было 13 лет. Их заставляли работать в колхозе имени Ильича, собирали в поле колосья и сортировали зерно.
   В 1945 году окончила 7 –ю школу и поехала учиться в Казань и поступила учиться в Фельдшерское –акушерское училище и окончила в 1948 году. И Марию Александровну назначили на работу в Кайбицкий район. Районная больница назначает её в деревню Большие и Малые Кушманы. Она проработала там три года и три месяца. После Мария переходит работать в деревню Русские Эбалаки, а потом в Кайбицкой районной больнице работала 8 месяцев. после всего в 1954 году в апреле Марию посылают в деревню Средний Биябаш. В 1955 году по собственному желанию уволилась и уехала в Казань. Устроилась работать в медицинском пункте. В 1956 году выходит замуж за Хаярова Михаила. в 1957 году родилась дочь в Казани. По семейному обстоятельству в марте вновь едет в Кайбицкий район. В деревни Средний Биябаш устроилась на работу в 1958 году. Мария Александровна была военнообязана, имеет билет военного офицера в запасе.
   Сейчас Марие Александровне 75 лет, находится на заслуженном, пенсионном отдыхе.
   Салахов Газиз Хафизович  
   В 1932 году 10 октября в семье колхозников Салахова Хафиза Салахутдиновича и Салахова Агликамал Хамидулловной родился второй ребенок  сын – Салахов Газиз Хафизович.  Родители не покладая рук работали, чтобы их сын был одет, обут, сыт и получил хорошее образование. Газиз окончил 5 классов. Ему было лишь 9 лет, когда 22 июня 1941 года началась Великая Отечественная война. Салахова Хафиза отправляют защищать родину. Хозяйство и дети остаются на попечении матери. без отца им было очень трудно, жили впроголодь. И Газиз с малых лет помогал матери, как только мог: таскал воды, присматривал за домом, носил из леса дрова. С 14 лет начинает работать в колхозе: пахал на быках поля, собирал урожаи, активно участвовал при сборке хлеба и полке. А затем стал работать пастухом, кем и проработал до конца войны. После окончания войны их отец возвращается домой живым –здоровым. А Газиз уезжает в Казань, на стройку,  где и встречает свою жену –Зайтуну. Затем они поженились, друг за другом родились дети: Ильдар, Ильсия, Люция, Ринат.
   В настоящее время Салахов  Газиз  Хафизович живет в родной деревне, в окружении детей, семерых внуков и родных, которые часто к нему приезжают.
Сафина Бибинур Шәрәфулла кызы.
   Бибинур апа 1925 елның март аенда колхозчы гаиләсендә туа. Әти-әнисе: Сафин Шәрәфулла һәм Мөһибәдәр.
   Сугыш вакытында Бибинур апа урман кискән,таш чыгарган, колхозда төрле эштә эшләгән. Сугыштан соң да колхозда төрле эшләрдә эшләп, лаеклы ялга чыккан. Бибинур апа “40 лет Великой Победе”, “50 лет Великой Победе , “55 лет Великой Победе, “60 лет Великой Победе” дигән медальләр белән бүләкләнә.
   Тормыш иптәше Галимулла абый белән өч бала үстерәләр, Габдулла, Илдүс һәм Гөлнур. Оныклары Гүзәлия, Ләйсән, Эльвира һәм Гөлназны тәрбияләргә булыша.  
Насыйбуллина Суфия Җамали кызы.
   Насыйбуллина Суфия Җамали кызы 1926 елда Апас районы Шәмбалыкчы мәктәбендә сигез классны тәмамлаган.
   Шуннан ул сәркатип булып та китә. Суфия апа сәркатип булганда язу эше белән генә утырмаган, колхоз эшләрендә дә катнашкан: тары урган, йолыккан, бәрәңге җыйган, ерак болынга печән җыярга йөргән. Карусыз,тырыш булган Суфия апа. Булганына шөкер итеп яшәгәндә сугыш башлана. “Бу яман хәбәрне иртән көтү куганда ишеттек,”- ди Суфия апа.
   “Авыл умарта оясы кебек гөжли башлады, ә берничә көннәр узгач, ирләребез, егетләребез сугышка китеп, ниндидер ямьсез тынлык урнашты. Әле күрәселәр алда булган икән,”- дип сөйли Суфия апа.
   Сугыш беткәч, Суфия  апаның Сафа исемле егете дә исән-сау булып кайта, һәм ул аңа тормышка чыга. Алар өч бала тәрбияләп үстерәләр. Беренчесе - Илдар, хәзерге вакытта Апаста яши, икенчесе-  Дания,  Казанда гомер итә, өченчесе Дамирә гарип булып туа һәм әнисе янында кала. Шулай итеп, матур гомер иткәндә, Сафа абый үлеп китә. Малае өйләнә, кызы кияүгә чыга.
   Суфия апа хәзер лаеклы ялда, оныклары ярдәме белән Дамирә белән матур тормыш итәләр.
Дәүләтшин Таһир Дәүләтша улы.
   Дәүләтшин Таһир 1928 елның 7 октябрендә Ябалак авылында дөньяга килә.
13 яшендә ятим кала. Шуннан соң туганнары Казанга алып китәләр. 14 яшендә монда кайтып колхозга эшкә керә. Ат белән хуҗалыкка , хәтта учлап ,чәчүлек тарата торган була.
   1949 нчы елны кладовщик булып эшкә керә. 1960 нчы елны бригадир булып эшләгәндә заправщик вазыйфасын да башкара. 1970 нчы елдан алып 1988нчы елга кадәр диспетчер булып эшли. 1992 нчы елда лаеклы ялга чыга.
“Атказанган колхозчы” исеме, “Бөек Ватан сугышы медале” һәм 50 еллык стажы бар.
   Тормыш иптәше Суфия белән бергә 4 кыз һәм 1 малай да үстерәләр: Илсөяр, Талия, Тәнзилә, Алсу һәм иң кечесе Илгизәр була. Бүгенгесе көндә Таһирҗан абый авылыбызның  мулласы.
Дәү әтием  Хәйруллин Рәшит Әһлулла улы
   Минем дәү әти Хәйруллин Рәшит. Ул 1932 елны Биябаш авылында гади крестьян гаиләсендә туа. Аның балачагы авыр елларга туры килә. Ул вакытта ачлык, ашарга җитми, эш күп була. Дәү әтием кечкенәдән үк бик күп эшләгән, гел әтисенә булышкан, аның белән эшкә йөргән. Авыр балачак еллары артта калып, үсеп җиткәч, ул Кузбас дигән шәһәргә китеп, шахтага эшкә урнашкан. Анда дүрт ел эшләгән. Армиядә өч ел хезмәт иткәннән соң авылга кайткан. Трактористлыкка укыган. Бәрлебаш авылында туып- үскән Ралия исемле кызга өйләнгән. Шул көннән башлап алар бик тату яши башлыйлар. Аларның биш балалары туа. Алар үсеп җитеп, төрлесе төрле шәһәргә китеп, үзләре тату гаилә коралар. Тылдагы хезмәтләре өчен дәу әтиемнең бик күп мактау грамоталары һәм медальләре дә бар.”Победитель соцсоревнования” – икәү, һәм Бөек җиңүнең 50,55,60 еллыгына юбилей медальләре. Дәү әти хәзер лаеклы ялда. Ул барыбер әле яшьләрчә бик тиз, җитез йөри.
                                                                                            Заһидуллин Фоат 7б сыйныф. 

Галәветдинова Кайнәт Барый кызы

   1931 нче елның 28 нче октябрендә колхозчы Галиуллин Барый һәм Галиуллина Таһирә гаиләсендә туа. Кайнәт апаның ике абыйсы һәм ике энекәше була, үзе гаиләдә ата-анасына бер кыз була.

   1941 нче елны сугыш башлана. 1942 нче  елны җәйге каникул вакытында Кайнәт апа һәм башка укытучыларны колхозга эшкә чыгаралар. Каучукка яраклы куксагыз дигән тамыр җыялар алар. Ул чакта аларның бригадиры Рәхимә апа булган. Шуннан соң Рабига апа җитәклечелегендә яшелчә бакчасында эшлиләр: су сибәләр, чүп утырлыйлар. 6-7 классларда укыганда аларны, укуларын кыскартып, көз көне ындыр эшләрен эшләргә алып китәләр.
   1949-1948 елларны Кайнәт апа фермада дуңгызлар караган. 1949-1952 елга кадәр фермада сыер сава. 1953-1958 елларны колхозның төрле эшләрендә эшли һәм шул елларда 4 ел кырда “плугар” булып эшли. 1958 нче елның 7 августында Ябалак авылына Галяутдинов Ярхәметдингә тормышка чыга. Ябалакта фермада сарыклар карый, җәен чөгендердә эшли, 1967-1970 елда алар хәзерге Морзалар мәктәбендә эшли һәм шуннан разнорабочий булып эшли. 1971-1986 елларда пекарняда эшли.

“Ветеран труда” значогы, “Коммунистический труда” значогы, “Герой ана” медальләре бар Кайнәт апада.

   Иң олы малае Рим Казанда, больницада шофёр булып эшли. Икенче малае Рәис Ябалак авылында эшли. Кызы Рания повар. Дүртенче кызлары Дания Мәскәудә повар. Кече уллары Разыйм Казанда  шофёр булып эшли.

Халикова Нурания Нигъмәтулла кызы.

   1928 нче елның 23 маенда Апас районы Чирү авылында туган. Әтисе Биктаһиров Нигъмәтулла Биктаһирович ( 1885 елгы). Әнисе Биктаһирова Маһикамал Билаловна (1881 елгы). Нураниянең 2 апасы һәм 5 абыйсы булган: Гаптелхак (1914), Ярулла (1917), Хәдичә (1912), Бари (1921), Вәли (1923), Нәкыйп (1926), Мәсфия (1919).
Сугыш елларында кохозда, ындырда, фермада эшләгән. Ачлы-туклы яшәгәннәр. Ике абыйсы Гаптелхак белән Ярулла сугышта хәбәрсез югалган. Бари абыйсы сугыштан соң үлгән. Сугыш беткәч,  әтисе 1946 елны үлә.
   1955нче елны Нурания Ябалак авылының Халиков Фарук исемле егетенә кияүгә чыга. Кызганычка каршы 1958 нче  елны Нураниянең әнисе үлеп китә. Яшь гаилә берсеннән-берсе уңган 5 бала үстерәләр: Ильсияр (1956), Илгизәр (1962), Гөлфрә (1964), Наилә (1967). Матур гына яшәп ятканда, тормыш иптәше Фарук авырып 1981 елда үлеп китә. Бөтен тормышны аның үзенә генә алып барырга кала. Балаларын тиешле дәрәҗәдә үстерә, укыта.  Хәзерге вакытта Нурания 8 баладан узе генә калган.
Сәйфуллина Мәрьям Әсәдулла кызы
   1929 нчы елда Түбән Биябашы авылында туган. Авыл мәктәбендә өч сыйныф укыган. Сугыш башланганда аңарга 12 яшь булган. Аларга бик авыр булган. Алар колхозда төрле-төрле эшләләр башкарганнар. Сыер, үгез җиккәннәр, бозаулар караганнар, тәртә белән тартып башка авыллардан ашлык ташыганнар. Аннары соң аларны урман кисәргә җибәргәннәр. Анда бер-ике ай чамасы эшләгәч, Мәрьям апаны һәм шундый яшьүсмерләрне торф чыгарырга җибәргәннәр. Анда да алар бик озак тормазбыз дип уйлаганнар, ләкин ул торф чыгарулар алты елга сузылган. Алты ел буе алар торф чыгарганнар. Аннан кайткач, ул тагын колхозда эшләгән.

   Хәзер Мәрьям апа лаеклы ялда. Ул кызы Фәнисә, улы Ирек, килене Гөлгенә белән яши. Алты ел буе чыгарган торф үзенекен итә. Мәрьям апаның аяклары бик тә авырта, сызлый, лщкин кызы, малае һәм килене аны яраталар һәм ярдәм итәләр.

                                         Әнвәрев Габдулла Харис улы

   1930 елда колхозчы Харис абый белән Зәйнәп апа гаиләсендә туа. Сугыш вакытында Габдулла абый җир сукалаган, урак урган. Сугыштан соң да колхозда эшләп лаеклы ялга чыккан. “Җиңүнең 45, 50,55, 60 еллыгы медальләре белән бүләкләнгән. Хатыны Нурия апа белән 7 бала үстерәләр. Бугенге көндә 7 балалары да исән – сау, балаларының 9 баласы, 9 оныгы һәм 1 оныкчыгы бар. Габдулла абый 9 онык һәм 1 оныкчыкның дәү әтисе.

Нигъматуллина Зөһрә

   1925 елның 25 маенда туган. Сугыш башлангач аларны окоп казырга җибәрәләр. Әмма окоп казыйсы бик кыен булды ди Зөһрә апа. Өч ай буе Болын- Балыкчыда торып алар окоп казыганнар. Алар Болын – Балыкчыдан алып Апас тауларының точкаларына кадәр казыганнар. 
   Әле ул чагында Зөһрә апага бары тик 16 яшь булган. Әле алар окоп казыганнан соң, Казан артына барып урман тураганнар. Без бер парга җиде кубометр утын турый идек, ди. Ләкин әле аларны тиз генә кайтармаганнар. Фронтка икмәк булсын дип, кулга чалгы алып икмәк тә чапканнар. Шулай фронтка икмәк әзерләгәннәр. 

·  Безнең эшләнмәгән эшебез калмады, хәзер аны белүче кеше юк инде.  – дип искә ала Зөһрә апа. 

Оркыя апа сөйләгәннән...

   Мин, Ганиева Оркыя Әлмөхәммәт кызы – пенсионер.  1929 елның   12 сентябрендә Алксеевский районының Мокрая – Курнали авылында тудым. Миңа алты яшь тулгач, без Мәскәү областена киттек һәм пыяла заводына барып урнаштык. Өченче класста укыганда сугыш башланды. Немецлар Мәскәүгә якыная башлагач, безне эвакуацияләделәр. Без яңадан авылга кайттык. Әвәле 4 – 5 нче классларны Алексеевский районында бетердем, аннары 6 – 7 нче классны рус авылына йөреп укыдым. 1947 елда мин Казан педогогик училищесына укырга кердем. Анда 4 ел укып чыктым. Диплом алгач, мине Кайбыч районына, Биябаш авылына  җибәрделәр. Башлангыч һәм олы классларны төрле фәннәр буенча укыттым. 1952 елның маенда мин тормышка чыктым, Шәмсиев Гыйльман Зәләлетдин улына. Тормыш иптәшем белән бергә 52 ел яшибез. Алты бала үстердек – 2 кыз, 4 малай. Шөкер, балаларыбыз бик тәүфыйкле һәм тәртипле булып чыктылар. Ике кызым укытучы (Айсылу һәм Алсу), ике малаебыз Чаллыда эшли (Марат белән Марс), бер малаебыз военный (Илдар), бер малаебыз (Ильяс) безне карый.

Рәхмәт хөкүмәткә, пенсияне вакытында биреп баралар.

   Сугыш вакытында бик күп  авырлыклар күрдек: ачлык, ялангачлык. Ул вакытларда эниләр солдатларга җылы биялиләр бәйлиләр иде., посылкалар җибәрә иде. Без укучылар башаклар җыя идек, ураклар урып йөрдек... Ул хәсрәтләрне, авырлыкларны гомер онытырлык түгел.

   Ирем бик әйбәт булып чыкты. Ул Сельсовет председателе да, завферма да, умартачы да булып эшләде. Сугыш вакытында ул тылда эшләгән. Яшь вакытыннан ук колхозда урак урып йөргән. Сугыш елларында бик тырышып эшләгән өчен аны: “За отвагу”, За доблестный труд в Великой Отечественной войне 1941 – 1945” һәм бик күп юбилей медальләре белән бүләкләделәр. 

Җәмәлиева Мәүлүзә Галәветдин кызы

1928 елның 28 августа туган. Әтисе Галәветдин, әнисе Маһирә. Икесе дә колхозда эшләгәннәр. Мәүлюза апа урак урган, окоп казыган. Медальләре – “Ударник труда”, “Победитель соцсоревнования”.  Балалары юк.  

Галимҗанова Маһинур   Идиятулла кызы

   1923 елда Түбән Биябаш авылында урта хәлле керстьян семьясында туган. Ул 1931 елны авыл башлангыч мәктәбенә укырга керә. 1935-1937 елларда Ябалак җидееллык мәктәбен тәмамалый. Совет укытучы дигән горур исем аның колагына һәрвакыт ишетелеп торгандай була. Яшь кыз үзенең теләгәненә ирешә. Шуннан соң Тәтеш педучилещесын тәмамлый, укытучы була.

   Урта Балтай мәктәбендә бер ел эшләгәннән соң 1941 елны илебезгә килгән авырлык Маһинур апага да кагыла. Авыр сугыш еллары башлана. Көзен кайта дип көтеп торган туган абыйсы сугышка китә. Әтисе урман артелендә ару – талуны белмичә икешәр сменада эшләргә күчә. Алар сугышларда куллану өчен йөк чаналары һәм арбалар ясыйлар. Әнисе Зәйнзп окоп казу эшләренә җибәрелә. Өйдә авыру сеңлесе һәм 7 яшьлек энесе генә кала. Балалар кыш көне мичкә вакытында яга алмыйлар,өй бик суына. Авыру сеңлесе шуннан зәгыйфь булып кала. “1942 – 1943 елларда тормыш бикрәк тә авыр булды шул”,- дип тирән сулап куя Маһинур апа. Мәкттәпкә ягарга утын хәзерләмәде, чөнки ул вакытта фронттагы сугышчыларны икмәк, кием – салым белән тәэмин итү беренче чиратта тора. Һәркем көнне 0 төнен белмичә кырда әшли. Бөтен эш кул көче белән эшләнә. Авылда картлар, хатын – кызлар калганга күрә кыр эшләренвакытында бетереп булмый. Җыелган икмәкне сугышчыларга озата баралар. Терлек азыгы да озатыла. Яки ул вакытында җыеп алынмау сәбәпле кырда кар астында кала, атлар арык, начар ашаудан авыр йөк тарта алмый торган була. Мәктәп салкын, балалар ач,ләкин шулай булуга карамастан алар яхшы уку өчен тырышалар.Маһинур апа  балалар белән кечкенә чаналар тартып урманга китә. Кышкы салкын көн, балалар туңа, туңуларын белдермәс өчен уйнаган,  сикергән булалар. Ләкин укытучы – сизгер җан. Ул балаларның йөзенә карау белән үк кемнең нинди хәлдә булуын белеп ала. Кайберләренә бияләйләрен, кайберләренә яулыкларын бәйләтә. 

   1944 елда яңадан Түбән Биябаш мәктәбенә кайта Маһинур апа. ШУл елның язында әтисе үлә. Ә көз көне ике мәртәбә яраланып  кайтып, чатан килеш, таякка яңадан фронтка чыгып киткән абыйсыннан үлгән хәбәр килә. 1951 елда Маһинур апа семьсы белән Борнаш сигезьеллык мәктәбенә күчеп килә.Укучылар аны яраталар, тырышып укып алдынлыкны яулап алалар. Укытучының хезмәтләрен һәм тырышып эшләүләрен искә алып хөкүмәтебез аны “За доблестный труд в Великой Отечественной войне”, 1954 елда “За трудовое отличия” медальләре белән бүләкли. 1955 нче елда Кормаш башлангыч мәктәбендә укыта башлый. Барган елларда эш шартлары авыр, мәктәп иске була. Мәктәп директоры Галимҗановның кайгыртуы нәтиҗәсендә яңа мәктәп салдыралар. Үзәктәп пар белән былытыла торган бу мәктәп аның укытучылар һәм укучылар коллективы белән олы мактауга лаек була. 1972 елда Маһинур апа Морзалар мәктәбендә укыту өсен күчеп килә. Биредә эшләү дәверендә “30 летия Великой Отечественной войне” медале белән бүләкләнә. 1973 елда мәктәп дирекциясе һәм РОНО Райкомсоюз тарафыннан “Почет грамоталары” белән бүләкләнә. 1976 елдп шулай ук РОНО һәм Райкомсоюзның “Почет грамота”сына лаек була. 1978 елда “Хезмәт ветераны” һәм Бөек җиңү хөрмәтенә 5 тапкыр юбилей медальлэре  белән  буләкләнә. Бу грамоталар аның бай китапханәсе шүрлегендә реликвияләр булып сакланалар.
